ESCOLA UNIVERSITARIA DE ENFERMERIA PONTEVEDRA

A Escola Universitaria de Enfermeria de Pontevedra ten como antecedente histérico a Escola de
Axudantes Técnicos Sanitarios (ATS) creada en 1974. Catro anos despois solicitouse a siia conversion a
Escola Universitaria de Enfermeria con adscricion & Universidade de Santiago, o que se lle concedeu o 10
de novembro de 1978 (Real Decreto 3117/1978, do 10 de novembro. Boletin Oficial del Estado, 9, do 10
de xaneirode 1979, p. 514). En 1990, coa divisidon do espazo universitario galego en tres universidades, a
Escola de Enfermeria de Pontevedra foi transferida e adscrita 4 Universidade de Vigo.

En 1981 diplomouse a primeira promocién dos estudos universitarios de enfermeria e desde enton
finalizaron trinta e diias promocions (ata o ano 1990 pola Universidade de Santiago de Compostela e
despois, ata 2013, pola Universidade de Vigo), cun nimero de titulados proximo aos 2000
enfermeiros/as.

Desde 2010 impartense estudos de grao, por acreditaciéon da Universidade de Vigo e da Axencia Nacional
de Avaliacién da Calidade e Acreditacion (ANECA). Ata o de agora culminaron os estudos de grao sete
promocions. No primeiro curso, o nimero de alumnos matriculados é de cincuenta e o total por ano
académico sobrepasa os douscentos.

Practicas clinicas:

As practicas clinicas son materias independentes. Estrutiranse en cinco materias, programadas para
seren realizadas, segundo un mapa predesenado, a partir do segundo semestre do segundo curso, unha
vez impartida a formacion basica e parte da formacioén obrigatoria.

O conxunto das practicas clinicas permitelle ao estudante incorporar os valores profesionais,
competencias de comunicacion asistencial, razoamento clinico, xestion clinica e xuizo critico, integrando
na practica preprofesional os cofiecementos, habilidades e actitudes da enfermeria, baseados en
principios e valores, asociados 4s competencias das materias que conforman o titulo. Tamén lle permiten
a aplicacién dos conecementos tedricos e metodoldxicos da enfermeria cun desenvolvemento gradual, ao
estaren desefadas por niveis de dificultade crecente na adquisicion das competencias.

